13

«Қазақтелеком» АҚ Басқармасының 







______жылғы «___» _____________ № ___






шешіміне қосымша
 
 
 
 
 
 
 
 
 
 
 
 
 
 
 

«ҚАЗАҚТЕЛЕКОМ» АКЦИОНЕРЛІК ҚОҒАМЫНЫҢ

ІСКЕРИ ӘДЕП КОДЕКСІ 
 
 
 
 
 
 
 
 
 
 
 
 
 
 
 
 
 
 
 
 
 

 
 
МАЗМҰНЫ 
1-бөлім. «Қазақтелеком» АҚ Іскери әдеп кодексінің негізгі ережелері  
1. Жалпы ережелер 
2. Терминдер мен анықтамалар

3. Кодекстің мақсаты мен міндеттері

4. Іскери әдеп қағидаттары 

5.   Мүдделер қақтығысына жол бермеудің басты қағидаттары 
6. Құндылықтар  
2-бөлім. Іскери әдеп нормалары 
7.  Ішкі өзара қарым-қатынастар 

8.  Сыртқы қарым-қатынастар
9. Құпия ақпарат, дербес деректер

10. Мүлікті қорғау және пайдалану 
3-бөлім. Жауапкершілік 

4-бөлім. Қорытынды ережелер
Қосымша: «Қазақтелеком» АҚ Іскери әдеп кодексін қабылдау және сақтау туралы міндеттеме     

          
 
 
 
 
 
 
 
 
 
 
 
 
 
 
 
 

1-БӨЛІМ. «ҚАЗАҚТЕЛЕКОМ» АҚ ІСКЕРИ ӘДЕП КОДЕКСІНІҢ

НЕГІЗГІ ЕРЕЖЕЛЕРІ 
1. Жалпы ережелер
 

           1.  Осы «Қазақтелеком» АҚ Іскери әдеп кодексі (бұдан әрі – Кодекс) Халықаралық еңбек ұйымының, «Қазақтелеком» АҚ (бұдан әрі – Қоғам) Жарғысының, Корпоративтік басқару кодексінің және өзге де ішкі құжаттарының талаптарын ескере отырып, Қазақстан Республикасы заңнамасының ережелеріне сәйкес әзірленді және Қоғамның барлық жұмыскері басшылыққа алатын қағидалар мен қағидаттардың жиынтығынан тұрады. 
2. Стратегиялық маңыздымен қатар, Қоғамның лауазымды тұлғалары мен жұмыскерлері ұшырайтын күнделікті жағдайларда корпоративтік шешімдер қабылдау үшін Қоғамның акционерлерімен, лауазымды тұлғаларымен және жұмыскерлерімен, жалпы басқа да мүдделі тұлғалармен және жұмыскерлермен өзара қарым-қатынаста Қоғам осы Кодекстің талаптарын қабылдайды және ұстанады. 
2. Терминдер мен анықтамалар
3. Осы Кодексте мынадай терминдер мен анықтамалар қолданылады:

1) лауазымды тұлға – Қоғамның Директорлар кеңесінің мүшесі, Басқарма мүшесі;

2) мүдделі тұлға – құқықтарын іске асыруы Қоғамның қызметімен байланысты заңды не жеке тұлға;

3) имидж – Қоғамның мәртебесі, қызметтерінің сапасы мен беделі туралы клиенттерде, серіктестер мен жұртшылықта тұрақты ұғымның қалыптасуы;
4) клиент – Қоғамның қызметтерін пайдаланатын жеке немесе заңды тұлға;

5) құпия ақпарат – үшiншi тараптарға белгiсiз болуына байланысты ақпараттың нақты немесе әлеуетті коммерциялық құндылығы бар, онымен заңды негiзде танысуға болмайтын және осы ақпаратты иеленушi оның құпиялылығын сақтауға шара қолданатын ақпарат;
6) қақтығыс – үйлеспейтін, қайшы келетін мақсаттары бар адамдардың өзара іс-қимылы немесе осы мақсаттарға қол жеткізу тәсілдері;
7) мүдделер қақтығысы – бір немесе бірнеше жұмыскердің немесе олардың отбасы мүшелерінің жеке мүдделері Қоғамның мүдделерімен қайшы келетін жағдай;

8) жұмыскер – Қоғаммен еңбек қатынасында тұрған және еңбек шарты бойынша тікелей жұмысын орындайтын тұлға;

9) басшылық – бұл Кодексте басқарушы директорлар, құрылымдық бөлімшелердің басшылары, Қоғам филиалдарының бас бухгалтерлері, басшылары лауазымдарын атқаратын Қоғам жұмыскерлеріне не олардың міндетін атқаратын тұлғаларға қатысты қолданылады. 
                     

         3. Кодекстің мақсаты мен міндеттері
   
4. Осы Кодекстің мақсаты Қоғамда корпоративтік мәдениетті дамыту және іскери мінез-құлық тәжірибесін қолдану жолымен мүдделі тұлғалармен тиімді өзара іс-қимыл жасауды қалыптастыру болып табылады.

5.  Кодекс міндеттері – өндірістің тиімділігін арттыруға, Қоғамның қазақстандық телекоммуникация қызметтері нарығында оң имиджін қалыптастыруға және дамытуға  ықпал ететін Қоғам мен жұмыскерлердің,  клиенттердің, іскери серіктестердің, акционерлердің, мүдделі тұлғалардың және уәкілетті мемлекеттік органдардың мүдделері теңгеріміне қол жеткізуге бағытталған тиісті жағдайлар туғызу. 
4. Іскери әдеп қағидаттары 
 

    
5. Қоғамның Іскери әдеп қағидаттары мыналар болып табылады:

    
1) заңнаманың  сақталуы – қолданыстағы заңнаманың және толық көлемде заңнама нормаларын ескере отырып әзірленген Қоғамның ішкі құжаттарының талаптарын орындау;

2) әділеттілік – жұмыскерлерге, клиенттерге және мүдделі тұлғаларға әдепті қарым-қатынас;

3) адалдық – іскери әдептің жоғары стандарттарына сәйкестік және жеке, кәсіби қызметке өзара ықпал ету нәтижесінде туындаған мүдделердің айқын және айқын емес қақтығысын шешуге жағдай жасау, Қоғам активтерінің қорғалуын, сақталуын, тиісті деңгейде және адал пайдаланылуын қамтамасыз ету;

4) ашықтық – Қоғам, оның жетістіктері мен қызмет нәтижелері туралы барынша айқын, ашық және дәйекті ақпараттың болуын көздеу;

 5) жауапкершілік – Қазақстан Республикасы заңнамасының талаптарымен белгіленген, өзіне алған міндеттерге, шарттық қарым-қатынастарға, іскери айналым дәстүрлеріне және моральдық-адамгершілік қағидаттарына жауапты қарым-қатынас. Қоғам мемлекет пен қоғам алдындағы әлеуметтік жауапкершілікті ұғынады;
6) біліктілік пен кәсібилік – Қоғам жұмыскерлерінің тиісті білімге, жұмыс тәжірибесіне ие болуы, салмақты және жауапты шешімдер қабылдай білуі. Қоғам өз жұмыскерлері үшін кәсіби білімі мен дағдыларының деңгейін көтеру, кәсіби, шығармашылық қабілеттерін іске асыру, әлеуеті мен мансаптық өсу мүмкіндігін дамыту үшін жағдай жасайды;

7) сенім білдіру – өзара көмек көрсету және сенім білдіру мәдениетін ұстану;

8) меритократия – әрқайсысының үлесі мен жетістіктерін бағалаудағы әділдік пен туралық. 
    5. Мүдделер қақтығысына жол бермеудің басты қағидаттары 
 
7. Мүдделер қақтығысына жол бермеу мақсатында Қоғам мынадай қағидаттарды басшылыққа алады:
1) Қоғам мүдделерінің басымдылығы – Қоғамның жұмыскерлері (лауазымды тұлғаларды қоса алғанда) жеке пайданы ойламай, Қоғам мүддесін ескере отырып, Қазақстан Республикасының заңнамасын басшылыққа ала отырып, шешім қабылдауы және өзге де әрекеттер жасауы тиіс;

2) жеке жауапкершілік – Қоғамның жұмыскерлері (лауазымды тұлғаларды қоса алғанда) лауазымға тағайындалуына және оны одан әрі атқаруымен байланысты туындайтын мүдделер қақтығысын барынша болдырмайтындай етіп, олардың жеке мүдделерімен байланысты мәселелерді шешу үшін толықтай жауапты болады;

8. Мүдделер қақтығысына жол бермеу мақсатында Қоғамның жұмыскерлері (лауазымды тұлғаларды қоса алғанда):

1) Қоғамға бәсекелестік жасамауға және/немесе өздерінің мүддесі үшін немесе Қоғам ұсынған, оның лауазымдық жағдайымен және/немесе лауазымдық міндеттерін орындау нәтижесінде алынған ақпаратпен ұсынылған
мүмкіндіктерді өзінің пайдасын табу үшін пайдаланбауға;
2) Қоғам мен өзінің, жұбайының және туыстарының немесе өзі және туыстары байланысты ұйымдардың арасындағы кез келген қарым-қатынастар бойынша шешімдерді қарастыруға және қабылдауға тікелей қатысудан бас тартуға;
3) әлеуетті тұрғыдан мүдделер қақтығысына әкелетін қандай да бір қызметке немесе шешімдерге қатысудан бас тартуға; 

4) қақтығысқа тартылған тараптардың заң мүдделерін ескере отырып, туындайтын қақтығыстарды заңнаманың шеңберінде шешуге күш салуға;
5) Қоғамдағы қызметімен байланысты қандай да бір сыйлықтарды немесе пайданы кез келген үшінші тұлғалардан қабылдамауға, сондай-ақ  Қоғамнан тікелей алатын кірісті қоспағанда, функционалдық міндеттерді орындағаны үшін көтермелеу түрінде қандай да бір кіріс немесе пайда алуға;

6) егер өзгесін жұмыскер тікелей шешпесе, жұмыскердің бұрынғы немесе болашақтағы әлеуетті жұмыс берушілері болып табылатын үшінші тұлғалармен Қоғамның қарым-қатынасына қатысты мәселелер бойынша шешімдер қабылдауға қатыспауға;

7) егер жұмыскер туысы болса, Қоғамның лауазымды тұлғалары мен басшылығы тарапынан жұмыскерлерді қызметі бойынша тағайындауға, олардың жалақысын көтеруге және т.б. қатысты шешімдер қабылдауға қандай да бір ықпал жасамауға міндетті.
6. Құндылықтар
9. Қоғам қызметінің қалыптасуына негіз болатын басты корпоративтік құндылықтар мүдделі тұлғаларға және тұтас Қоғамға қатысты жұмыскерлердің адалдығы, сенімділігі мен кәсіби біліктілігі болып табылады.
10. Қоғамда 5 корпоративтік құндылық қолданысқа ие. Олар «CREDO» деген бір сөзбен біріктірілген және ол Қоғамның әр жұмыскері үшін мынадай маңызды пайым мен бағдардан тұрады:

1) Client/клиент

Клиенттің үміт еткенінен асып түсу, бұл:

сыртқы және ішкі клиенттердің қажеттілігін дәл әрі толық қанағаттандыруға талпыну;

клиентпен кері байланысқа  сүйене отырып, клиенттік сервисті тұрақты жетілдіріп отыру;
бір қадам алда болу – клиенттің күткенін алдын ала болжап, оны жағымды таңдандыру;

2) Responsibility/Нәтиже үшін жауапкершілік

Өзіңе міндеттеме алдың екен, енді нәтиже үшін жауап бересің. Нәтиже үшін жауапкершілік, бұл:

ақтық нәтиже үшін жеке жауапты болу;

шешімдер қабылдауда дербестік таныту;

үдерістерге емес, нәтижеге бағдарлану;

3) Entrepreneurship/Кәсіпкерлік рух/бастама

Нарық көшбасшысы кәсіпкерлік батылдыққа ие болу керек.

Кәсіпкерлікке рухқа ие болу, кәсіпкерлік бастама таныту, бұл:

жаңа идеяларды алға батыл ілгерілету, тәуекелге бел буу және жеңіп шығуға дайын болу;

өршіл болу, жетістікке талпыну;
бизнесті дамыту үшін әрдайым жаңа мүмкіндіктерді іздестіру;

4) Digital culture/Цифрлық мәдениет

Цифрлық коммуникациялық технологиялар жұмыста да, өмірде де орын алу керек.

Цифрлық мәдениет, бұл:

жаңалыққа құмар болу және дамуға талпыну;

жаңашылдық тұрғыдан әрекет жасау (цифрлық технологиялардың көмегімен бизнесті ауыстыру);

өзгерістерге дайын болу;

5) Outstanding decisions/Үздік шешімдер

Бизнестің табысты болуы қабылданатын шешімдердің сапасына байланысты болады. 
Шешімді қабылдай отырып, барлық тараптың мүддесін және түрлі факторларды ескеру қажет, атап айтқанда:

міндеттерді шешуде стандартты емес амал-тәсілдерді қолдану керек;

IQ + EQ + DQ* балансын сақтау – логиканы, жаңа технологиялар туралы білімді, жаңа әлемнің әлеуметтік және психологиялық трендтерін біріктіре отырып, шешімдер қабылдау.

* IQ + EQ + DQ – зерде, эмоциялық зерде, цифрлық зерде

2-БӨЛІМ.  ІСКЕРИ ӘДЕП НОРМАЛАРЫ
7. Ішкі өзара қарым-қатынас 

11. Қоғамның іскери әдеп нормаларын сақтау бойынша басты міндеттемелеріне мыналар жатады:
1) адамның қадір-қасиетін, құқығы мен жеке бас бостандығын құрметтеу, әрбір жұмыскерге өзінің әлеуетін іске асыру үшін мүмкіндік бере отырып, оларға сенім білдіру;
2) жұмыс орнында кемсітушілік пен қысым көрсетудің кез келген түрлерінің, жалпы адамзатқа ортақ моральдық-әдеп құндылықтары тұрғысынан намысқа тиетін немесе орынсыз мінез көрсету фактілерінің  орын алуын болдырмау;
3) жұмыскерлер алдындағы өз міндеттемелерін орындау;
4) әрбір жұмыскерге өз міндеттерін атқаруы үшін тиісті уәкілеттіктер беру;
5) жеке, достық, отбасылық-туыстық қарым-қатынастардың тең мүмкіндіктер беру қағидаттарының сақталуын іске асыруға араласуына, олардың жұмыскердің тиімді шешімдер қабылдауға ықпалын тигізуіне жол бермеу; 
6) мүдделер қақтығысына жол бермеу;
7) орындалатын жұмыстың сапасын арттыру және алға қойылған мақсаттарға қол жеткізу үшін жұмыскерлердің кәсіби жағынан дамуына жағдай жасау;
8) жұмыскерлерді жұмыста жеткен жетістіктері үшін көтермелеуді қарастыра отырып, олардың қосқан үлесін өз деңгейінде бағалау.
12. Басқарма мүшелерінің, Қоғам басшылығы мен жұмыскерлерінің міндеттері:
1) Қазақстан Республикасы заңнамасының нормаларын, осы Кодексті, әдеп стандарттары және көпшілік қабылдаған іскери әдеп нормаларын сақтау, акционерлердің жалпы жиналысы мен Директорлар кеңесінің, Басқарманың шешімдерін, сондай-ақ Қоғам қызметіне қатысты басқа да ішкі құжаттарды орындау;
2) Қоғам мүдделеріне өкілдік ету және оларды қорғау, Қоғамның стратегиялық мақсаттарға жетуіне өзінің үлесін қосу, өз жұмысының сапасына және нәтижелеріне жеке жауапты болу;
3) дау-жанжалдарды болдырмай, Қоғам мен акционерлердің мүддесіне әрекет жасай отырып, кәсіби функцияларды адал орындау;
4) осы Кодекске қосымшаға сәйкес, «Қазақтелеком» АҚ Іскери әдеп кодексін қабылдау мен сақтау туралы міндеттемеге сәйкес мәртебесі мен атқаратын лауазымына қарамастан, осы Кодекспен белгіленген міндеттемелерді орындауға жауапты болу;
5) сыпайы және әдепті болу, шығу тегі, әлеуметтік, лауазымдық және мүліктік жай-күйі, жынысы, нәсілі, ұлты, тілі, діні және өзге де сенімі, тұратын жері сияқты себептері бойынша немесе Қазақстан Республикасының Конституциясына сәйкес кез келген  басқа да жағдайлар бойынша кемсітудің болуына жол бермей, әріптестерінің және өзге де тұлғалардың ар-намысы мен қадір-қасиетін құрметтеу;
6) сыпайылық таныту, мүдделілік пен қызмет бабын жеке мақсаттарына пайдалануды болғызбай, лауазымдық міндеттерді орындау кезінде Қоғам мүделлерін басшылыққа алу, Қоғамның материалдық және материалдық емес активтерін/игіліктерін иемденіп алуды орынсыз деп санау;
7) Қоғаммен байланысты мәмілелердегі, шарттардағы, жобалардағы кез келген жеке коммерциялық немесе басқа да мүдделілік туралы (тікелей немесе жанама) белгіленген тәртіппен Комплаенс қызметіне тез арада хабарлау;
8) мемлекеттік және басқа да тілдерге, Қазақстанда тұратын халықтың дәстүрлері мен әдет-ғұрыптарына құрмет білдіру;
9) дау-жанжал жағдайларының туындауын болдырмай, ұжымда берік позитивті моральдық-психологиялық ахуал жасау және Қоғамның корпоративтік рухын қалыптастыруға ықпал ету;

10) заңнамалар мен Қоғамның ішкі құжаттарының талаптарымен көзделген құпиялылық нормаларын сақтай отырып, бір-біріне дұрыс ақпаратты уақытында беру;
11) азаматтардың және заңды тұлғалардың өтініштерін қарау кезінде бюрократизм мен төрешілдіктің пайда болуына жол бермеу, олар бойынша қажетті шаралар қабылдау және белгіленген мерзімде жауап беру. 
13. Басқарма мүшелері мен Қоғам басшылығының міндеттері:
1) осы Кодекстің талаптарына сәйкес келетін басқарушылық шешімдер қабылдау, Қоғамда белгіленген және осы Кодексте көрсетілген әдеп нормаларына шынайы берілгендікті жеке үлгімен көрсету;
2) Қоғамның лауазымды тұлғалары мен жұмыскерлері тарапынан кез келген сыбайлас жемқорлықтың пайда болуына «нөлдік төзімділік» таныту;

3) тәлімгерлікті дамыту, ортақ мақсаттар, құндылықтар мен қағидаттар бойынша біріккен команда ретінде ұжымның бірлігіне ықпал ету;
4) қаралатын мәселеге жеке қатыстылығының болуы мүмкін туралы уақытында хабарлау және оң шешілу кезінде жеке мүдделілігі болатын мәселелер бойынша талқылауға және дауыс беруге қатыспау;
5) қарамағындағы жұмыскерлеріне деген қарым-қатынаста дәлелсіз айыптауларға жол бермеу;
6) құқыққа қайшы теріс қылықтарды немесе көпшілік қабылдаған  моральдық-әдеп нормаларына сәйкес келмейтін әрекеттерді жасауға қарамағындағы жұмыскерлерді мәжбүрлемеуге;

7) сыйлықтарды (сыйларды) алудың, құқыққа қайшы мүліктік игіліктер мен артықшылықтарды алудың (ұсынудың) әдепсіз тәжірибесін үзілді-кесілді қабыл алмай, өз фунционалдық міндеттерін адал орындау;
8) жұмыскерлермен, клиенттермен, жеткізушілермен, іскери серіктестермен, акционерлермен, мүдделі тұлғалармен және уәкілетті мемлекеттік органдармен қарым-қатынаста Қоғам мүддесіне сай іс-қимыл жасау;
9) шешімдер қабылдау кезінде айқындылық пен дәлме-дәлдік қағидаттарын басшылыққа алу;

     
14. Қоғам жұмыскерлерінің міндеттері:
1) кәсіби біліктілігін арттыру, жаңа технологиялар саласындағы соңғы жетістіктерді зерделеу;

2) клиенттермен, серіктестермен, акционерлермен, жеткізушілермен, бизнестегі бәсекелестермен және өзге де тұлғалармен жұмыс істеу кезінде мүдделердің дау-жанжалына жол бермеу;
3) өз жұмысы мен алған білімінің оң тәжірибесін әріптестерімен бөлісу;
4) Қоғамның ішкі құжаттарының ережелеріне сәйкес өзінің қызметтік міндеттерін орындау кезінде ұжымдағы мінез-құлық тәртібін, телефонмен сөйлесу мәдениетін, киім киюде іскери стильдің нормаларын сақтау;

5) Комплаенс қызметіне (не «Ашық желі» арқылы) әрекеті/әрекетсіздігі Қоғамға материалдық залал не беделіне нұқсан келтіретін тұлғалардың заңнаманы, Қоғамның ішкі құжаттарының реттеуші талаптарын нақты немесе көзделген бұзушылықтары туралы хабарлау.
15. Корпоративтік хатшымен және  Комплаенс қызметімен өзара іс-қимыл жасау осы Кодекске және Қоғамның басқа да ішкі құжаттарына сәйкес жүзеге асырылады.
16. Осы Кодекстің ережелеріне қатысты әдеп сипатындағы мәселелер бойынша, сондай-ақ Қоғамның басшылары мен жұмыскерлерінің құқық бұзушылық және өзге де құқыққа қайшы әрекеттерінің фактілері бойынша тиісті шаралар қолдану үшін Комплаенс қызметіне өтініш білдіруге құқылы. Бұл ретте арызбен өтініш білдірген жұмыскерлердің құқығына шек қойылмау керек.
17. Мүдделі тұлғалар корпоративтік хатшы арқылы Директорлар кеңесіне Басқарма мүшелерінің заңсыз және әдепсіз іс-қимылдары туралы хабарлауға құқылы. Мұндай хабарлау жағдайында олардың құқықтарына шек қойылмайды.
18. Комплаенс қызметі әдеп сипатындағы теріс жағдайды, сондай-ақ сыбайлас жемқорлық пен басқа да құқыққа қайшы іс-қимылдардың фактілерін қарау барысында тек тексерілген фактілер мен дұрыс ақпаратқа сүйену керек.
19. Осы Кодекске сәйкес әдеп нормаларын бұзудың барлық фактісі, сондай-ақ  сыбайлас жемқорлық пен басқа да құқыққа қайшы іс- қимылдардың фактілері Қазақстан Республикасы заңнамасы нормаларына және Қоғамның ішкі құжаттарына сәйкес қаралу керек. 
8. Сыртқы қарым-қатынастар 

20. Қоғам мемлекеттік органдармен өзара қарым-қатынас жасағанда:
1) Қоғамның қызметіне қатысты Қазақстан Республикасының нормативтік құқықтық актілерін, мемлекеттік органдардың актілерін, Қазақстан Республикасы бекіткен халықаралық шарттарды, Қоғам Жарғысын және Қоғам қызметін реттейтін өзге де ішкі құжаттарды, сондай-ақ Корпоративтік басқару кодексінің ережелерін сақтайды;
2) мемлекеттік басқару органдарымен қатар, Қоғам басшылары мен жұмыскерлерінің тарапынан сыбайлас жемқорлық пен басқа да құқыққа қайшы іс-қимылдардың орын алу мүмкіндігін болдырмауға барлық күшін салады;
3) серіктестік, құрмет және сындарлы даму қағидаттарын басшылыққа алады.
21. Қоғам акционерлерімен және басқа да мүдделі тұлғалармен өзара қарым-қатынас жасағанда:  
1) Қазақстан Республикасы заңнамасының нормаларын, Қоғам Жарғысын және Корпоративтікбасқару кодексінің ережелерін, айқындық, есеп беру және жауапкершілік  қағидаттарын, сондай-ақ  өз акционерлерінің құқықтары мен заңды мүдделерін қорғау және құрметтеу қағидаттарын басшылыққа алады;  
2) акционерлердің және басқа да мүдделі тұлғалардың құқығын мойындайды және құрметтейді, өз қызметін дамыту және қаржылық тұрақтылықты қамтамасыз ету мақсатында олармен бірлесіп жұмыс істеуге тырысады;  
3) акционерлерге және мүдделі тұлғаларға заңнамаларда көзделген жағдайларда олардың құқықтары бұзылғаны үшін өтемақы алу мүмкіндігін береді.    
22. Қоғам еншілес, тәуелді ұйымдармен өзара қарым-қатынасты Қазақстан Республикасы заңнамасының талаптарына, Қоғам Жарғысының және Қоғамның басқа да ішкі құжаттарының, сондай-ақ   еншілес және тәуелді ұйымдар жарғыларының, Корпоративтік басқару кодексінің және осы Кодекстің ережелеріне сәйкес жүзеге асырады.
18. Қоғам инвесторлармен, клиенттермен, іскери әріптестермен,  бәсекелестермен өзара қарым-қатынас жасағанда:  
1) өз міндеттемелерін орындауды қамтамасыз етеді және өзінің әріптестерінен  міндеттемелерін іске асыруды күтеді; 
2) өз қызметін тұрақты кеңейтуге және серіктестермен өзара қарым-қатынас жасауға мүдделі;  
3) құрметке, сенімге, адалдыққа және әділдікке негізделген ұзақ мерзімді және өзара пайдалы ынтымақтастыққа талпынады;
4) халықаралық телекоммуникация қызметтерін көрсету саласында қабылданған стандарттарды сақтайды;  
5) клиенттердің қажеттілігіне қарай бағдар жасайды және көрсетілетін қызметтердің жоғары сапасына кепілдік береді.
24. Қоғам жұмыскерлері (Басқарма мүшелерін қоса алғанда) азаматтармен және заңды тұлғалармен қарым-қатынас жасағанда, олардың өтінімдерін қарастыру кезінде  бюрократизм мен көпке созушылықтың болуына жол бермей, Қоғамға деген сенімді нығайтуға, оның оң беделін қалыптастыруға мүмкіндік туғызуы тиіс.

25. Қоғам әлеуметтік қарым-қатынастарда:
1) Қазақстан Республикасы халқының өмір сүру сапасын арттыруға бағытталған мемлекеттік әлеуметтік бастамаларды дамытады және қолдайды;  
2) әлеуметтік бағыттылық іс-шараларын қаржыландырудың айқын механизмдерін қолданады;  
3) Қазақстанда және әлемде болып жатқан қоғамдық үдерістерге әлеуметтік бағдарланған мемлекеттік бағдарламаларға қатысу арқылы да, өзінің бастамашылық жобаларын іске асыру жолымен де қатысуды өзінің азаматтық борышы деп  санайды;   
4)  қоршаған ортаны қорғау іс-шараларын қолдайды және өз қызметінің қоршаған ортаны қорғау туралы заңнама талаптарына сәйкестікте болуына тырысады.    
26. Қоғам жұртшылықпен және бұқаралық ақпарат құралдарымен қарым-қатынаста жоғары әдеп стандарттарына тырысады, қоғаммен байланыс бойынша өздерінің ақпараттық, жарнамалық немесе басқа материалдарында дұрыс емес, қате ақпарат таратуға, басшылардың сөзін жариялауда фактілерді жасыруға немесе бұрмалауға жол бермейді. 
   9.  Құпия ақпарат, дербес деректер
 
27. Қоғам жұмыскерлеріне  (лауазымды тұлғаларды қоса алғанда) Қоғамның меншігі болып табылатын құпиялы ақпаратқа, кейбір жағдайларда – белгіленген өкілеттіктер шегінде үшінші тұлғаларға тиесілі ақпаратқа (қаржылық мәліметтер, клиенттер және олардың байланыс деректері, басқа да мәліметтер) қол жеткізуге рұқсат беріледі. 
28. Қоғам жұмыскерлері (лауазымды тұлғаларды қоса алғанда) құпиялы ақпаратты қорғауды қамтамасыз етуге және оны пайдакүнемдік және басқа жеке мақсаттарға пайдалануға жол бермеуге міндетті. Құпиялы ақпаратты және дербес деректерді жеке пайда табу үшін пайдалану Қоғамның корпоративтік әдебін және Коммерциялық құпия туралы ережесін бұзғандық болып табылады.  
29. Қазақстан Республикасы заңнамасының және Қоғамның ішкі құжаттарының талаптарына сәйкес жұмыскерлерге (лауазымды тұлғаларды қоса алғанда) коммерциялық, қызметтік және басқа да заңмен қорғалатын құпияны жариялауға тыйым салынады.   
30. Қоғам жұмыскерлері Қоғамның ішкі құжаттарында көзделген және құпиялы ақпаратпен жұмыс істегенде, қауіпсіздік тәртібін қамтамасыз ететін ережелерді және іс-жосықтарды сақтауы тиіс. 

      

10. Мүлікті қорғау және пайдалану 

 
31. Қоғам жұмыскерлері (лауазымды тұлғаларды қоса алғанда) Қоғамның мүлкін және ресурстарын қорғауды және оның сақталуын, сондай-ақ олардың тиісті дәрежеде және тиімді пайдаланылуын қамтамасыз етуі тиіс. 
3-БӨЛІМ. ЖАУАПКЕРШІЛІК
32. Осы Кодекс Қоғамның барлық жұмыскерінің (лауазымды тұлғаларды қоса алғанда) сақтауына міндетті болып табылады. Осы Кодексте көзделген талаптарды бұзғаны үшін Қоғамның кез келген жұмыскеріне, айналысатын лауазымына қарамастан, Қазақстан Республикасының Еңбек кодексінде көзделген тәртіппен тиісті тәртіптік жазалау түрлері қолданылуы мүмкін.  
33. Кодекс ашық құжат болып табылады және Қоғам оны жұмыскерлер, акционерлер, клиенттер, серіктестер және басқа мүдделі тұлғалар арасында еркін таратады. 
 
4-БӨЛІМ. ҚОРЫТЫНДЫ ЕРЕЖЕЛЕР 

 
29. «Қазақтелеком» АҚ Іскери әдеп кодексін Қоғамның Директорлар кеңесі бекітеді.  
30. Осы Кодекске қажеттілігіне қарай белгіленген тәртіппен өзгерістер мен толықтырулар енгізіледі.  

 

        
 
 
 
 
 
 
 

 

«Қазақтелеком» АҚ Басқармасының
____ жылғы «___» _____________ № ___
шешімімен бекітілген 

Іскери әдеп кодексіне қосымша

 

«Қазақтелеком» АҚ Іскери әдеп кодексін 
қабылдау және сақтау туралы 
МІНДЕТТЕМЕ 
     Мен, ___________________________________________________________,                   (құрылымдық бөлімшенің атауы, лауазымы, аты-жөні)
«Қазақтелеком» АҚ Іскери әдеп кодексімен (бұдан әрі – Кодекс), оның мақсаттарымен, міндеттерімен, корпоративтік іскери әдепке және мінез-құлыққа қатысты «Қазақтелеком» АҚ қағидаттарымен және құндылықтарымен таныса келіп, Кодексте белгіленген нормалармен келісетінімді білдіремін және Кодекстің талаптарын орындауға және кәсіби қызметімде оларды басшылыққа алуға өзіме міндеттеме аламын.    

     Мен Кодекстің ережелерін бұзғаным үшін жеке жауапты боламын, сондай-ақ оны толығымен орындауға міндеттенемін.    
 
 
 

            

     Жұмыскердің қолы ____________________________________ 

     Күні   ______________________________________________ 
 
 
 
 

